
-----------------------------------------------------------------------------------------------------
Ղեկավարվելով «Պետական կառավարչական հիմնարկների մասին» Հայաu​տանի Հանրապետության օրենքի 11-րդ հոդվածի 1-ին մասով `

Հայաuտանի Հանրապետության կառավարությունը որոշում է.

1. Հայաստանի Հանրապետության տարածքային կառավարման նախարարության աշխատակազմի ինֆոտեխնոլոգիաների, տվյալների բազանների և կապի վարչությունը վերակազմակերպել ինֆոտեխնոլոգիաների, տվյալների բազանների և կապի բաժնի:

2. Հայաստանի Հանրապետության կառավարության 2005 թվականի մայիսի 19-ի «Հայաստանի Հանրապետության տարածքային կառավարման նախարարու​թյան աշխատակազմ» պետական կառավարչական հիմնարկ ստեղծելու, Հայաս​տա​նի Հանրապետության տարածքային կառավարման նախարարության կանոնադրու​թյունը և աշխատակազմի կառուցվածքը հաստատելու մասին» N 633-Ն որոշմամն N 2 հավելվածի «Կառուցվածքային ստորաբաժանումներ» բաժնում կատարել հետևյալ փոփոխությունները և լրացումը`

1) հանել «Ինֆոտեխնոլոգիաների, տվյալների բազանների և կապի վարչություն» բառերը, 
2) «Անձնակազմի կառավարման բաժին» բառերից հետո լրացնել «Ինֆոտեխնոլոգիաների, տվյալների բազանների և կապի բաժին» բառերով: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	Իրավական ակտերի հիմնավորումը

	1.
	Անհրաժեշտությունը- Իրավական ակտի անհրաժեշտությունը բխում է ՀՀ տարածքային կառավարման նախարարության առջև դրված որոշ նպատակների և խնդիրների ավելի արդյունավետ իրականացումից: Այդ պատճառով ՀՀ տարածքային կառավարման նախարարության աշխատակազմում աշխատանքային ռեսուրսները ճիշտ բաշխելու նպատակով, առաջարկում ենք աշխատակազմում կատարել կառուցվածքային փոփոխություն` աշխատակազմի <ինֆոտեխնոլոգիաների, տվյալների բազաների և կապի վարչությունը> վերակազմակերպել <ինֆոտեխնոլոգիաների, տվյալների բազաների և կապի բաժնի>,11 հաստիքային միավորը դարձնել 5 հաստիքային միավոր, 3 հաստիքային միավորը կրճատել, մնացած 3 հաստիքային միավորը բախշել աշխատակազմի կառուցվածքային ստորաբաժանումների միջև: 

Հաշվի առնելով վերը նշվածը, անհրաժեշտություն է առաջանում նաև համապատասխան փոփոխություն և լրացում կատարելու ՀՀ կառավարության 2005 թվականի մայիսի 19-ի <Հայաստանի Հանրապետության տարածքային կառավարման նախարարության աշխատակազմ> պետական կառավարչական հիմնարկ ստեղծելու, Հայաստանի Հանրապետության տարածքային կառավարման նախարարության կանոնադրությունը և աշխատակազմի կառուցվածքը հաստատելու մասին> № 633-Ն և Հայաuտանի Հանրապետության վարչապետի 1998 թվականի նոյեմբերի 6-ի <Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ uահմանելու մաuին> N 620 որոշումների մեջ: 

	2.
	Ընթացիկ իրավիճակը և խնդիրները- Խնդիրը` ՀՀ տարածքային կառավարման նախարարության աշխատակազմում կատարել կառուցվածքային փոփոխություն, որի արդյունքում ավելի արդյունավետ կդառնա նախարարության առջև դրված խնդիրների և նպատակների իրականացումը:



	3.
	Տվյալ բնագավառում իրականացվող քաղաքականություն- իրավական ակտի ընդունմամբ տվյալ բնագավռում սկզբունքային փոփոխություններ չեն սպասվում

	4.
	Կարգավորման նպատակը  և բնույթը- ՀՀ կառավարության որոշման ընդունումը կապահովի ՀՀ օրենսդրությամբ և ՀՀ տարածքային կառավարման նախարարության կանոնադրությամբ նախարության առջև դրված նպատակների և խնդիրների իրականացման արդյունավետությունը: 



	5.
	Նախագծի մշակման գործընթացում ներգրավված ինստիտուտները և անձինք- Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը- ՀՀ տարածքային կառավարման նախարարության աշխատակազմի կառուցվածքային փոփոխությունն է 


	նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1.
	Անհրաժեշտություն է առաջացել փոփոխություն կատարել Հայաuտանի Հանրապետության վարչապետի 1998 թվականի նոյեմբերի 6-ի <Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ uահմանելու մաuին> N 620 որոշման 1-ին կետով հաuտատված հավելվածի 22-րդ կետում, որը կից ՀՀ վարչապետի որոշման նախագծով ներկյաացվում է

	2.
	Միջազգային պայմանագրերով ստանձնած պարտավորությունների հետ համապատասխանությունը- ստանձնած պարտավորություններ չկան


	Տեղեկանք հասարակության մասնակցության մասին



	1.
	հասարակությանը նախագծի մասին իրազեկումը- նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում


	Տեղեկանք նախագծի կապակցությամբ ՀՀ պետական բյուջեում սպասվելիք ֆինանսական միջոցների անհրաժեշտության մասին



	1.
	Նախագծի ընդունումը ՀՀ պետական բյուջեում ֆինանսական միջոցների անհրաժեշտություն չի առաջացնում


